
PËRSHKRIMI 

Projekti “Edukimi dhe kujdesi në fëmijërinë e hershme për kapitalin njerëzor të Kosovës” është 

hartuar me qëllim avancimin e prioriteteve kryesore kombëtare në fushën e edukimit dhe kujdesit 

në fëmijërinë e hershme (EKFH), përfshirjes sociale, barazisë gjinore dhe zhvillimit të 

qëndrueshëm të orientuar drejt klimës. 

Në mënyrë specifike, përforcon përpjekjet e Kosovës për zgjerimin e qasjes së barabartë në 

shërbime cilësore të EKFH-së, fuqizimin e grave dhe grupeve të margjinalizuara, forcimin e 

kornizave institucionale dhe mbështetjen e zhvillimit të harmonizuar me prioritetet klimatike, në 

përputhje me prioritetet strategjike të Qeverisë së Kosovës dhe Bankës Botërore. 

Projekti është i strukturuar rreth katër komponenteve që e përforcojnë njëra-tjetrën dhe që 

adresojnë kufizimet si në anën e ofertës, ashtu edhe në nivel sistemi në sektorin e EKFH-së. 

Komponenti 1: Përmirësimi i cilësisë së shërbimeve të EKFH-së fokusohet në forcimin e 

standardeve të shërbimit, avancimin e fuqisë punëtore të EKFH-së, përmirësimin e praktikave 

pedagogjike dhe fuqizimin e sistemeve të sigurimit të cilësisë dhe monitorimit. 

Komponenti 2: Nxitja e integrimit multisektorial në ofrimin e shërbimeve të EKFH-së trajton 

fragmentimin e shërbimeve të zhvillimit në fëmijërinë e hershme në sektorët e arsimit, 

shëndetësisë, mbrojtjes sociale dhe mbrojtjes së fëmijëve. 

Komponenti 3: Rritja e qasjes së barabartë në shërbimet e EKFH-së, synon zgjerimin e 

disponueshmërisë së shërbimeve të EKFH-së, veçanërisht në komunat me mungesë të shërbimeve 

dhe për popullatat e cenueshme, përmes investimeve në infrastrukturë, zgjerimit të shërbimeve dhe 

masave të synuara për qasje. 

Komponenti 4: Menaxhimi i projektit dhe monitorimi e vlerësimi mbështesin zbatimin efektiv, 

koordinimin dhe monitorimin e rezultateve. 

Ministria e Arsimit dhe Shkencës, ka përgjegjësinë e përgjithshme për mbikëqyrjen strategjike, 

orientimin e politikave dhe koordinimin me ministritë përkatëse, ndërsa Njësia e dedikuar për 

Zbatimin e Projektit (NjZP) në kuadër të MASH-it është përgjegjëse për menaxhimin e projektit 

në baza ditore, funksionet fiduciare, prokurimin, menaxhimin e rrezikut mjedisor dhe social, 

monitorimin dhe vlerësimin, si dhe koordinimin e asistencës teknike në kuadër të komponenteve 

të projektit. 

Me qëllim të arritjes së objektivave kombëtare në edukim dhe kujdes në fëmijëri të hershme, 

Ministria e Arsimit dhe Shkencës, në cilësinë e institucionit bartës dhe zbatues, kërkon të 

angazhojë Specialist/e për Mjedisin. 

PËRGJEGJËSITË E SPECIALISTIT PËR MJEDISIN 

Specialisti/ja për Mjedisin do të jetë përgjegjës/e për zbatimin dhe menaxhimin e aspekteve 

mjedisore të projektit, duke përfshirë sigurimin e pajtueshmërisë me legjislacionin në fuqi dhe 

ligjet e aplikueshme dhe pajtueshmërinë me Standardet Mjedisore dhe Sociale të Bankës Botërore.  

Specialisti/ja për Mjedisin do të raportojë te koordinatorja e projektit për edukimin dhe kujdesin 

në fëmijëri të hershme për kapitalin njerëzor të Kosovës.  

Funksionet dhe detyrat kryesore të Specialistit/es për Mjedisin do të përfshijnë: 

• Të identifikojë, vlerësojë dhe menaxhojë rreziqet dhe ndikimet mjedisore dhe sociale të 

aktiviteteve të projektit, veçanërisht për aktivitetet e ndërtimit, rehabilitimit dhe renovimit të 

objekteve të edukimit në fëmijërinë e hershme, në përputhje me Standarde Mjedisore dhe Sociale 

të Bankës Botërore dhe me legjislacionin kombëtar mjedisor.  

• Të sigurojë që masat mjedisore të përfshihen në dizajnin, specifikimet teknike, dokumentet e 

tenderimit dhe kontratat për punët e ndërtimit dhe rehabilitimit, duke përfshirë kërkesat për 

menaxhimin e mbetjeve, pluhurit, zhurmës, ujërave, materialeve të rrezikshme, sigurisë në 

kantier dhe restaurimit të lokacionit pas përfundimit të punimeve. 

• Të shqyrtojë dhe të monitorojë instrumentet mjedisore dhe sociale të përgatitura për 

nënprojektet, duke përfshirë, sipas nevojës, Planet e Menaxhimit Mjedisor dhe Social (ESMP), 

procedurat/standardet mjedisore dhe sociale dhe planet e menaxhimit të kontraktorëve, si dhe të 

sigurojë përfshirjen e tyre në dokumentacionin përkatës të prokurimit dhe kontratave. 



 

 

• Të monitorojë zbatimin e kërkesave mjedisore nga kontraktorët dhe mbikëqyrësit e punimeve, 

duke përfshirë respektimin e masave të përcaktuara në planet e menaxhimit mjedisore dhe 

sociale (ESMP) dhe dokumentet kontraktuale, dhe të kërkojë marrjen e masave korrigjuese kur 

identifikohen mospërputhje. 

• Mbështet zbatimin, monitorimin dhe raportimin e Planit të Angazhimeve Mjedisore dhe Sociale 

(ESCP) dhe siguron raportimin në kohë të incidenteve dhe aksidenteve mjedisore dhe sociale, 

në përputhje me kërkesat e Bankës Botërore. 

• Të sigurojë që aktivitetet e Projektit të zbatojnë parimet e efikasitetit të burimeve dhe 

parandalimit dhe menaxhimit të ndotjes, duke përfshirë përdorimin efikas të energjisë dhe ujit, 

menaxhimin e materialeve dhe mbetjeve të ndërtimit, reduktimin e pluhurit dhe emetimeve, si 

dhe minimizimin e ndotjes së tokës dhe ujit.  

• Të ofrojë kontribut teknik për integrimin e masave për eficiencën energjetike, përdorimin 

racional të ujit, ventilimin natyror, ndriçimin natyror dhe përdorimin e materialeve të 

qëndrueshme dhe me ndikim të ulët mjedisor në projektimin dhe rehabilitimin e objekteve të 

EKFH-së. 

• Të vlerësojë dhe monitorojë rreziqet që lidhen me mbetjet e rrezikshme dhe materialet 

potencialisht të rrezikshme, përfshirë mënyrën e identifikimit, ruajtjes, transportit dhe asgjësimit 

të tyre, sipas legjislacionit në fuqi dhe kërkesave të aplikueshme të Bankës Botërore. 

• Të kontribuojë në zbatimin e kërkesave për shëndetin, sigurinë dhe mbrojtjen e komunitetit, 

veçanërisht në lokacionet ku punimet zhvillohen pranë fëmijëve, stafit të institucioneve, 

prindërve dhe komunitetit, në përputhje me Udhëzimet e Bankës Botërore për Mjedisin, 

Shëndetin dhe Sigurinë (EHS Guidelines) 

• Të verifikojë që masat e sigurisë mjedisore dhe fizike të jenë të përshtatshme për mjediset e 

fëmijërisë së hershme, duke përfshirë ndarjen e zonave të punimeve nga fëmijët, kontrollin e 

qasjes në kantier, sinjalistikën, menaxhimin e materialeve dhe pajisjeve dhe masat për 

parandalimin e aksidenteve.  

• Të marrë pjesë në vizita periodike në terren dhe inspektime mjedisore të lokacioneve të Projektit, 

duke dokumentuar gjetjet, mospërputhjet, masat korrigjuese dhe afatet për adresimin e tyre. 

• Të shqyrtojë ndikimet e mundshme klimatike dhe të kontribuojë në integrimin e masave të 

përshtatjes dhe rezistencës klimatike në investimet infrastrukturore, duke marrë parasysh, ndër 

të tjera, temperaturat ekstreme, valët e të nxehtit, përmbytjet, menaxhimin e ujërave dhe 

qëndrueshmërinë e ndërtesave. 

• Të zhvillojë dhe mirëmbajë një sistem monitorimi për performancën mjedisore të Projektit, me 

tregues, evidenca, raporte të inspektimeve, incidente, mospërputhje dhe masa korrigjuese, dhe 

të sigurojë që informacioni përkatës të përfshihet në raportet periodike të Projektit. 

• Të ofrojë orientim dhe trajnim për stafin e NjZP-së, komunat, institucionet përfituese, 

kontraktorët dhe mbikëqyrësit e punimeve, sipas nevojës, lidhur me kërkesat e ESF-së, 

menaxhimin e rreziqeve mjedisore, mbrojtjen e mjedisit, shëndetin dhe sigurinë dhe raportimin 

e incidenteve 

 

PERIUDHA E ANGAZHIMIT 

Specialisti/ja për Mjedisin do të angazhohet me orar të plotë. Kontrata pritet të fillojë Nëntor 2026 

dhe të vazhdojë deri në qershor 2029. Kohëzgjatja e kontratës do të varet nga performanca e 



 

 

kënaqshme, e cila do të vlerësohet gjatë një procesi zyrtar të vlerësimit vjetor. Gjashtë muajt e parë 

do të konsiderohen si periudhë prove. 

Pagesa do të bazohet në një tarifë mujore të përcaktuar në kontratë. Specialisti/ja pritet të fillojë 

detyrën pas nënshkrimit të kontratës. 

KUALIFIKIMET:  

Specialisti/tja për Mjedisin duhet të ketë këto kualifikime:  

 

* Diplomë pasuniversitare (MA) në inxhinieri mjedisore, shkenca mjedisore, menaxhim mjedisor, 

menaxhim të burimeve natyrore, inxhinieri ndërtimore me specializim në inxhinieri/menaxhim 

mjedisor, ose në një fushë tjetër relevante të shkencave mjedisore ose shkencave të aplikuara 

natyrore; 

* Të paktën 3 (tre) vjet përvojë profesionale në institucione, organizata ndërkombëtare ose 

organizata të shoqërisë civile në fushën e sigurisë mjedisore, masave mbrojtëse mjedisore dhe 

menaxhimit të rreziqeve mjedisore.; 

* Në mungesë të diplomës pasuniversitare, kandidati/ja me diplomë universitare në fushat 

përkatëse duhet të ketë së paku 7 vjet përvoje pune relevante; 

* Përvoja e dëshmuar në zbatimin e Standardeve Mjedisore dhe Sociale (SMS) të Bankës Botërore, 

duke përfshirë kërkesat e Kornizës Mjedisore dhe Sociale (ESF), ose standardeve të ngjashme 

ndërkombëtare në kuadër të projekteve zhvillimore do të konsiderohet përparësi;  

* Njohuri të shkëlqyera të gjuhës shqipe dhe angleze. Njohja e gjuhës serbe është përparësi; 

* Njohuri të mira të legjislacionit vendor përkatës.  

PROCEDURA E APLIKIMIT 

Për të aplikuar, kandidatët e interesuar duhet të dorëzojnë dokumentet e mëposhtme: 

* Curriculum Vitae (CV-në) dhe dëshmi mbështetëse, të tilla si vërtetime të punësimit, kontrata, 

letra rekomandimi ose dokumente të tjera relevante që konfirmojnë kohëzgjatjen, pozitën dhe 
natyrën e përvojës; 

* Letër interesi; 

* Kopje të certifikatave dhe diplomave relevante; 

* Të dhënat kontaktuese për dy referenca profesionale. 

Dosja e plotë e aplikimit duhet të dorëzohet jo më vonë se më 21.10.2026, ora 16:00, në e-mail 

adresën si vijon: ekfh.prokurimi@rks-gov.net  

Kandidati/ja i/e suksesshëm/me do të kërkohet të paraqesë dëshmi nga evidenca penale para 

konfirmimit përfundimtar të punësimit. Kjo pozitë i nënshtrohet verifikimit të kënaqshëm të 

historikut. 

Aplikuesi/ja është përgjegjës/e për vërtetësinë dhe saktësinë e të gjitha informatave dhe 

dokumenteve të dorëzuara; nëse në cilëndo fazë të procesit konstatohet se informatat e dhëna janë 

të pasakta, të paplota ose të rreme, aplikuesi/ja do të eliminohet nga procesi i përzgjedhjes 

PROCESI I PËRZGJEDHJES: 

Individë me përvojë dhe të kualifikuar do të përzgjidhen sipas dispozitave të Rregullores së 

Prokurimit të Bankës Botërore për Huamarrësit e Financimit të Projekteve të Investimeve (FPI), 

korrik 2016, bazuar në një thirrje të hapur dhe duke përdorur metodën e përzgjedhjes për Konsulent 

Individual – Përzgjedhje e Hapur Kombëtare (Individual Consultant – Open National). 


